Skyfie 1

Psalm 29 

Die stem van die Here is magtig
29 ’n Psalm van Dawid.
Prys die Here, julle hemelinge! Prys die Here om sy eer en mag!
2Prys die Here om die eer van sy Naam!
Buig voor die Here by sy heilige verskyning!
3Die stem van die Here weerklink oor die waters.
Dit is die magtige God wat die weer laat dreun; die Here self is op die groot waters!
4Die stem van die Here is magtig, die stem van die Here is vol majesteit.
5Die stem van die Here kloof die seders van die Libanon oop.
6Hy laat die Libanon bokspring soos ’n kalf en die Sirjon soos ’n jong bees.
7Die stem van die Here laat weerlig uitslaan.
8Die stem van die Here laat die woestyn bewe. Die Here laat die Kadeswoestyn bewe.
9Die stem van die Here laat die wildsbokke ruk van skrik; dit stroop die bosse kaal.
In sy paleis roep almal uit: “Hoe geweldig!”
10Die Here heers oor die watermassas, Hy heers vir altyd as koning.
11Die Here gee krag aan sy volk; die Here seën sy volk met oorvloed.
Geborg deur Bybel-Media
Skyfie 2
1. Ingenooi deur God
Ons raak bewus van ons diepste behoeftes, vrae en vrese en gee ons oor aan God

Skyfie 3

“Hoe meer getrou jy luister na die stem binne-in jou, hoe meer duidelik sal jy hoor wat buite gebeur.” Dag Hammarskjold - voormalige sekretaris van die VVO
Skyfie 4
You can help the ones that are right in front of you
As ons ore ingestel is op God, dan doen ons die regte goed (vertaal maar die volgende voorbeeld self, want dit verduidelik Psalm 29 uitstekend):
In the season-opening episode of the ABC sitcom “Dharma and Greg”, the free-spirited and idealistic Dharma, daughter of 1960s hippies, learns that the young woman checking her groceries at the supermarket is pregnant, single and unable to help her, then tries to convince husband Greg to adopt the baby.

Greg's initial response -- and that of his conservative, country-club parents -- is shock. They later show some sympathy for the check-out girl's predicament but, they point out, there are organizations set up to handle this kind of thing.

Greg: I'm sorry, Dharma, but you can't help every human being on the planet.

Dharma: Yeah, but, Greg, you can help the ones that are right in front of you.
Skyfie 5
2. Ingaan in God se tyd
Ons betree God se wêreld en gaan in God se vrede in

Skyfie 6

Familie-oomblik
God se stem is ook magtig, maar dan moet ons luister en Sy stem ken.

Speel vir die kinders ’n stem opname van bv. Martin Luther King en vra vir hulle wie dit is.  Vra hulle of hulle dink dat dit wat hy gesê het belangrik is.  Speel daarna weer ’n stemopname van Nelson Mandela.  (Jy kan vir stemopnames Google of jy kan twee voorbeelde aflaai, by www.nous.org.za)

Die kinders behoort nie King se stem te herken nie en daarom is dit ook nie vir hulle magtig nie.  Die meeste van ons sal oud-president Mandela se stem ken en daarom sal dit vir baie gesag dra.

Partykeer is die stem wat jy nie ken nie, net so gesagvol.  Die vraag is dus of ons God se stem ken – nie net in die stemme wat ons ken nie, maar ook in ander, soms sagter, stemme.
    Skyfie 7
3. Luister na God se Woord
Ons luister dieper na die Woord en ontmoet God

Skyfie 8
Ps 29 - Die mag van die stem van die Here

Agtergrond: 

Na alle waarskynlikheid is hierdie Psalm (loflied) ’n verwerking van ’n ou Kanaänitiese lied waarmee Baäl vereer is (die Noordelike tipografie wat die Psalm veronderstel, en die beelde en terme daarin dui hierop. Daar is ook Ugaritiese parallelle vir elemente van die psalm).  Met verwerking word nie bedoel dat die woord Baäl bloot deur YHWH vervang is nie (YHWH kom 18 keer in die Psalm voor).  Dit is eerder grondig teologies verwerk.  Baäl was naamlik die Kanaänitiese reëngod en is dikwels uitgebeeld met ’n weerligstraal in sy hand as wapen.  Teenoor die opvatting dat Baäl reën gee, bely die Psalm dat dit die Here, die Almagtige (vgl. 24:10) is wat reën gee en dat die dreuning van die onweer nie bloot die van ’n groot natuurkrag of die stem van Baäl is nie, maar eerder die stem van die Here.  

Teologies is die Psalm belangrik, aangesien dit daarop dui dat die Jode nie net vir die Here as die God van die geskiedenis gesien het nie, maar ook van die natuur.  Die Ou-Testamentiese godsdiens is egter nie ’n natuurgodsdiens wat die natuur tot god maak nie.  Dit bely dat die Here meer is as die natuur.  Hy is dié Een wat die natuur gemaak het.  Die Here is dus wel ten volle in die natuur en die natuurkragte teenwoordig, maar Hy is ook daarbo verhewe.  Daarom is Hy in beheer van die natuurkragte en sorg daarmee vir Sy gelowiges.  Hy gee ook aan hulle krag en voorspoed (vers 11). 
Uitleg: 

Die Psalm begin met vier opdragte (vers 1-2).  In die eerste drie beveel die digter die engele (letterlik “die seuns van God” wat waarskynlik na Sy hemelse hofhouding verwys) om die Here as ’n koor te prys oor Sy eer, Sy mag en Sy Naam.  In die laaste een beveel hy hulle om voor die Here te buig as Hy in Sy heiligheid verskyn.

In vers 3 tot 9 word die gronde vir die opdragte gegee deur sewe keer na die stem van die Here (weerlig) te verwys.  God openbaar Homself naamlik in die natuur.  Dit is die stem van die Here wat weerklink oor die waters.  Anders as vir hul buurvolke, is die weerlig nie die spies van ’n afgod vir Israel nie, maar die stem van die Here.  Die uitwerking van God se verskyning word oor ’n wye terrein bemerk: berge, die Libanon en Sirjon (Hermon – vgl. Deut. 3:8–9), spring rond soos kalwers (aardbewings – Am. 1:2), groot seders word deur die weerlig gekloof,[1] die Kadeswoestyn bewe en die wildsbokke ruk soos hulle vir die groot onweer skrik.  So ver as die onweer trek, van noordwes na suidwes, kom almal onder die indruk van die Here se groot mag.  Só duidelik is die Here se almag sigbaar in die natuur, dat selfs die engele in die hemel, waar God Sy paleis het, daarvan getuig (vers 9c). 

In vers 10 tot 11 kom die digter tot sy slotsom met twee stellings oor God.  Hy sê eerstens die Here is koning vir altyd!  Daarna voeg hy by: Hy sal dié wat aan Hom behoort, sterk maak en seën.  Die krag van die Here is dus nie net ’n wapen wat vernietig nie.  Dit seën en versorg eerder Sy volk.  [2]

[1]  Die seders van Libanon was sowat 40 meter hoog en was tot tien meter in deursnee.  Die “stem” wat so ’n boom kon oopkloof, moes dus ’n baie magtige stem (’n donderslag) wees.

[2]  Bronne 

Helberg, J. L. 1993. My lewe is ’n lied : Daggids oor die psalms met raak antwoorde op die vrae van ons tyd. 
Skyfie 9
4. Luister na mekaar
God maak ons ’n luisterende gemeenskap en praat ook deur ander mense met ons

Skyfie 10
5. Luister na ander en die tye
Ons stel onsself oop om God van onverwagse kante af te hoor

Skyfie 11
6. Luister weer na God se Woord
Ons fokus op die Gees se beweging in ons hart en gedagtes

Skyfie 12

Op www.nous.org.za is daar ’n pragtige clip ‘Thunder’ wat die Message se vertaling van Ps 29 weergee.  Dit sal beslis die moeite werd wees om dit af te laai.

Skyfie 13

Gelowiges hoor iets - altans behoort iets te hoor - waarvoor ander mense doof is: die stem van God.
Skyfie 14
Eet jou groente!
Daar is die grappie van ’n seuntjie wat nie sy groente wou opeet nie.  Sy ma was al raadop met hom! Sy het vir hom gesê:  “Jesus hou niks daarvan as jy nie jou groente eet nie.”  Toe sy met die woorde uit die kombuis wil stap, slaan daar ’n donderslag. Toe sy weer kyk, is die seuntjie se bord leeg en sy hoor hoe mompel hy:  “So ’n groot bohaai oor ‘n bietjie groente!”  Die seuntjie het definitief Jesus se stem gehoor!
Skyfie 15

Lees Psalm 29 in ’n donderstorm!
Charles Spurgeon het gesê ’n mens moet Psalm 29 in ’n donderstorm lees.  Dan verstaan jy dit eers.  Die verskyning van God word in Psalm 29 beskryf as ’n donderstorm waaruit die stem van die Here sewe keer praat.  Die sewe keer waar die stem van die Here weerklink, maak ons bewus van Sy grootheid. Niks kan staande bly voor die stem van die Here nie en jy en ek is geloofsdoof as ons Hom nie in hierdie lewe kan hoor nie.
Skyfie 16
“God is altyd tuis. Dis ons wat vir ’n uitstappie gegaan het”, het Meester Eckhart lank teruggesê.  Hoe gereeld hoor jy Sy stem?
Skyfie 17

God fluister soms
Daar was ’n jong man wat sy werk verloor het en nie geweet het watter kant toe nie! Toe het hy ’n ou afgetrede predikant gaan sien. Hy het daar by die predikant te kere gegaan en op en af geloop en uiteindelik sy vuis gebal en uitgeskreeu:  “Ek het God gesmeek om te help. Sê vir my, hoekom antwoord God nie?”

Die ouer oom wat oorkant hom gesit het, het iets amper onhoorbaar geantwoord. Die jong man het het nader gestap en gevra:  “Ekskuus tog?  Wat het u gesê?”

Die predikant het weer geantwoord, maar sag in fluisterstem:  “God fluister soms” het hy geantwoord  “sodat ons nader aan Hom moet beweeg.”  Hierdie keer het die jong man gehoor én verstaan!  Leef naby God, luister.
Skyfie 18
‘Live’ uitsending
Psalm 29 herinner ons dat die stem van die Here nie ’n opname is nie, maar ’n “live” uitsending.
Skyfie 19
Yousaf Karsh is ’n Kanadese fotograaf wat gespesialiseer het in gesigsfoto’s van bekende mense. Die enigste foto wat hy ooit van die agterkant afgeneem het, was van die beroemde tjellis, Pablo Casals, in ’n klooster in 1954.

Karsh vertel dat hy besig was om sy toerusting reg te kry, toe Casals Bach op sy tjello begin speel het. Karsh was so meegevoer deur die musiek dat hy skoon vergeet het hoekom hy juis hier is. In daardie God-oomblik het Karsh die foto van die klein, bleskop man wat sy tjello bespeel, afgeneem. 

Toe hierdie foto deel was van ’n Karsh-uitstalling in ’n Bostonse Museum, het die kurator agtergekom dat ’n ou man daagliks vir ure lank voor die foto stilstaan. Die kurator het hom uitgevra hierna. Die ou man het  saggies geantwoord: “Sjuut, kan jy nie sien ek luister na die musiek nie.”  Karsh het Casals hoor Bach speel, en dit op foto vasgelê. Die ou man het daarna gekyk en kon die musiek hoor!

Kan jy die stem van die Here hoor wat soos musiek oral rondom jou - in die natuur, in jouself, in ander- speel? 
Skyfie 20
7. Fokus op wat God nou doen
Ons fokus op wat God nou doen en waarheen God ons lewe rig

Skyfie  21 - 26
Indien die gemeente F93 ken, sal dit die ideale lied wees om te laat sing.  Andersins kan jy die snit speel (Dit is op die ‘Roeping: Lof’ CD).

F93.
God Van Krag

Teks en Musiek::  JA de Beer

(Opgeneem op Uit dieptes)

God van krag

U stem kom skeur die hemel

soos weerlig in die nag.

U woorde vernietig elke twyfel

en vrees,

want U lewe.  U lewe!

Ek sal sing al huil die stormwinde,

al dreun die vloed met mag.

Die Ewige vlam van hoop brand

diep in my, want U leef.  U leef!

U lewe.

Meer as wat ek kan dink

of kan droom,

kan U waar maak in my lewe.

U regeer oor my donkerste nag.

Ek vertrou U, God van krag.

my God van krag,

My God van krag.

My God van krag.

Skyfie 27
8. Antwoord met jou lewe
Ons besluit op ’n gepaste reaksie op wat God gegee/ gedoen/ gesê het

Skyfie 28
9. Volgende week: 1 Sam 3
